Сійӧ жӧ кадӧ водзӧ содӧ Коми Республикаса ӧтувтӧм сьӧмкудлӧн рӧскод юкӧныс. Ставнас 2018 воын республикаса ӧтувтӧм сьӧмкудлӧн рӧскодыс лоис 85,5 млрд. шайт, воддза во серти 6 млрд. гӧгӧр шайт вылӧ (либӧ 7,1% вылӧ) содӧмӧн. Медуна рӧскодыс содіс уджысь мынтысьӧм вылӧ, и тайӧ вӧлі йитчӧма 2018 вося тӧвшӧр тӧлысь 1 лунсянь да ода-кора тӧлысь 1 лунсянь уджысь мынтысян медічӧт мындасӧ сьӧрсьӧн-бӧрсьӧн кыкысь кыпӧдӧм йылысь примитӧм помшуӧмъяскӧд.

Коми Республикаса республиканскӧй сьӧмкуд сьӧм видзан медыджыд нырвизьясӧн лоӧны велӧдӧм, йӧзлысь дзоньвидзалун видзӧм да социальнӧй политика. Социальнӧй могъяс решитӧм вылӧ веськӧдӧм сьӧмлӧн ӧтувъя йӧрышыс лоӧ став сьӧмкуд рӧскодысь 70 % гӧгӧр. Ӧтувтӧм сьӧмкудйын удждон вылӧ рӧскодлӧн пайыс содіс 45 %-ӧдз. Россия Федерацияын сӧмын 16 субъектлӧн эм уджысь мынтысьӧм вылӧ рӧскодлӧн татшӧм тӧдчана пай.

Ӧти боксянь, тайӧ висьталӧ сы йылысь, мый ёнджыкасӧ дінму сьӧмкудсӧ веськӧдӧма социальнӧй могъяс вылӧ, а мӧд боксянь, сы йылысь, мый медшӧр, быть колана рӧскодлӧн тӧдчана пай вӧсна абу позянлуныс ӧдйӧ веськӧдны сьӧмсӧ мукӧд мог вылӧ.

Сьӧмкуд юкӧнын торъя категория уджалысьяслы уджысь мынтысян колана тшупӧд могмӧдӧм серти Россия Федерацияса Президентлысь 2012 во ода-кора тӧлысь 7 лунся 597 №-а, 2012 во лӧддза-номъя тӧлысь 1 лунся 761 №-а, 2012 во ӧшым тӧлысь 28 лунся 1688 №-а Индӧдъяс (водзӧ – 597, 761, 1688 №№-а индӧдъяс) збыльмӧдан юкӧнын уджыс водзӧ мунӧ татшӧм нырвизьясын:

2018 воын могмӧдӧма уджысь мынтысьӧмын медічӧт гарантияяслысь тӧдчымӧн содӧмсӧ;

примитӧма сьӧмкуд юкӧнын торъя категория уджалысьяслы уджысь мынтысян юкӧнын индӧм торъя мога петкӧдласъясӧдз помӧдз воӧдчан мераяс;

индексируйтӧма уджалысьяслы удждонсӧ, кодъяс оз пырны 597, 761, 1688 №№-а индӧдъяс збыльмӧдӧм улӧ.

Ставнас Коми Республикаса канму учреждениеясын да Коми Республикаын муниципальнӧй учреждениеясын уджалысьяслысь удждон кыпӧдӧм вылӧ Коми Республикаса республиканскӧй сьӧмкудйысь вӧлі вичмӧдӧма 6 млрд. гӧгӧр шайт.

2017 во серти вӧлі тӧдчымӧн содтӧма муниципальнӧй юкӧнъяслы  республиканскӧй сьӧмкудйысь кыдзи торъя мог вылӧ, сідзи и абу торъя мог вылӧ сьӧмӧн отсӧгсӧ 4 млрд-ысь унджык шайт вылӧ (21%), мый сідзжӧ ёнджыкасӧ урчитӧма 597, 761, 1688 №№-а индӧдъясса петкӧдласъяс збыльмӧдны коланлунӧн.

2019 воын Россия Федерацияса Президентлӧн Федеральнӧй Собраниелы Шыӧдчӧм серти тшӧктӧм серти колӧ могмӧдны сьӧмкуд юкӧнын торъя категория уджалысьяслы уджысь мынтысян тшупӧд да Коми Республикаын уджысь тӧлысся шӧркодь чӧжӧслӧн тшупӧд костын воӧдчӧм лӧсялӧмлысь вежсьытӧмлунсӧ. 2019 вося медводдза во джынлӧн кывкӧртӧдъяс серти кӧсйӧны воӧдчыны удждон кыпӧдан индӧм торъя мога петкӧдласъясӧдз. Индӧм могъяс вылӧ колана сьӧмсӧ 2019 во вылӧ Коми Республикаса республиканскӧй сьӧмкудйын урчитӧма тырвыйӧ (878,7 млн. шайт).

2018 вося кывкӧртӧдъяс серти да 2019 вося медводдза во джын чӧжӧн могмӧдӧма 597, 761, 1688 №№-а майскӧй индӧдъясса да 204 №-а Индӧдса положениеяс сьӧмкуд юкӧнын уджалысьяслысь удждон тшупӧдсӧ урчитӧм значениеясӧдз збыльмӧдӧмсӧ вайӧдан да сійӧс кутан юкӧнын.

Сы могысь, медым кыпӧдны Коми Республикаса республиканскӧй сьӧмкуд сьӧмӧн вӧдитчӧмлысь тыдаланлунсӧ (восьсалунсӧ), бӧртаслунсӧ да окталунсӧ, 2018 воын да 2019 вося медводдза во джынйын водзӧ уджалӧны татшӧм нырвизьясын:

Коми Республикаса республиканскӧй сьӧмкудйыс дасьтыссьӧ да вынсьӧдсьӧ уджтаса да торъя мога принцип серти;

быд во донъявсьӧ Коми Республикаса канму уджтасъяслӧн окталуныс, мый отсалӧ комплекснӧя донъявны уджтасъяссӧ найӧс лӧсьӧдан ногтуйсӧ да збыльмӧдан окталунсӧ тӧд вылӧ босьтӧмӧн;

Коми Республикаса канму уджтасъяс збыльмӧдӧм да налысь окталунсӧ донъялӧм йылысь вося отчётъясыс видлавсьӧны Коми Республикаса олӧмӧ пӧртысь власьт органъяс бердын ӧтйӧза сӧветъяс вылын да сетсьӧны канму уджтасъяс олӧмӧ пӧртӧмысь кывкутысьясӧн Коми Республикаса видзӧдан-арталан палатаӧ парламентскӧй контроль нуӧдӧм могысь;

Коми Республикаса канму уджтасъяс збыльмӧдӧм да налысь окталунсӧ донъялӧм йылысь вося своднӧй докладыс сетсьӧ Коми Республикаса Юралысьӧн Коми Республикаса Каналан Сӧветӧ Коми Республикаса республиканскӧй сьӧмкуд олӧмӧ пӧртӧм йылысь вося отчёткӧд ӧттшӧтш;

2018 вося тӧвшӧр тӧлысь 1 лунсянь могмӧдсьӧ Коми Республикаса республиканскӧй сьӧмкудлӧн своднӧй сьӧмкуд росписьлы Коми Республикаса канму уджтасъяс сьӧмӧн могмӧдӧм йылысь мыччӧдъяслӧн лӧсялӧмыс;

збыльмӧдӧны Коми Республикаса канму уджтасъяс сьӧмӧн могмӧдан йӧрыш да торъя мога индикаторъяс вежӧм костын йитӧдъяслысь выль механизм;

2018 восянь пыртӧма Коми Республикалӧн канму уджтасъясса торъя мога индикаторъяслысь да петкӧдласъяслысь система быдвося донъялӧм.

Сы могысь, медым Коми Республикаын вуджны канмуӧн веськӧдлӧмын проектнӧй принципъяс вылӧ, водзӧ нуӧдӧны шӧр нырвизьяс серти, кутшӧмъясӧс бӧрйӧма Россия Федерацияса Президент бердын Стратегическӧй сӧвмӧдӧм да верктуя проектъяс серти сӧветӧн, верктуя проектъяс (проектъясса уджтасъяс) збыльмӧдан уджсӧ.

2019 восянь дінму проектъяссӧ, кутшӧмъясӧс дасьтӧма 204 №-а Индӧд серти, заводитісны пыртны Коми Республикаса канму уджтасъясӧ да Коми Республикаса республиканскӧй сьӧмкудйӧ шӧр мероприятиеяс тшупӧдын, кутшӧмъяс лӧсялӧны сьӧмкудлӧн торъя мога статьяяслы. Сідзжӧ Коми Республикаса канму уджтасъясӧ содтысьӧны торъя содтӧдъяс, кӧні сетӧма дінму проектъяс йылысь дженьыд юӧр, на лыдын 2024 воӧдз петкӧдласъяс йылысь тӧдмӧгъяс.

Сы могысь, медым меставывса асвеськӧдлан органъясӧс содтӧд ышӧдны воӧдчыны социальнӧя да экономика боксянь сӧвман вылыс петкӧдласъясӧдз, 2019 восянь Коми Республикаса Веськӧдлан котыр заводитіс сетны Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь да лӧсялана администрацияясса юралысьяслысь (юрнуӧдысьяслысь) удж окталунсӧ донъялан бӧртасъяс серти грантъяс.
Сьӧмкуд сьӧмӧн вӧдитчан тыдаланлунсӧ (восьсалунсӧ), окталунсӧ кыпӧдан нӧшта ӧти нырвизьӧн лоӧ сьӧмкуд процессӧ уна йӧзӧс кыскӧм. Меставывса тӧдчанлуна юалӧмъяс решитӧмӧ (верктуя проектъяс бӧрйӧмӧ, сьӧмӧн могмӧдӧмӧ да найӧс збыльмӧдӧм бӧрся видзӧдӧмӧ) олысьяслысь веськыда пырӧдчӧмсӧ могмӧдӧны “Войтырлӧн сьӧмкуд” проект збыльмӧдӧм серти, кутшӧмӧс 2019 во вылӧ сьӧмӧн могмӧдӧма 2,3 пӧв унджык да лоис 90,8 млн. шайт. Татшӧм ногӧн, 2019 воын збыльмӧдӧм проектъяслӧн лыдыс (277 проект) воддза во серти (125 проект) содас 2,2 пӧв. Таысь кындзи, 2019 вося косму тӧлысьӧ котыртӧма  Финансӧвӧй тӧдӧмлун кыпӧдан Коми Республикаса дінму шӧрин, мый сетас позянлун ладмӧдны республикаса став организациялысь уджсӧ да нуӧдны финансӧвӧй да сьӧмкуд тӧдӧмлун кыпӧдӧм серти консультацияяс да уна сикас мероприятие унджык гражданакӧд.

Канмуӧн веськӧдлӧмлысь да канму контрольлысь окталунсӧ кыпӧдан факторъясысь ӧтиӧн лоӧ Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь канму услугаяссӧ канму да муниципальнӧй услугаяс сетан уна мога шӧринъясӧ сетӧм. Тайӧ юкӧнсӧ сӧвмӧдӧм серти примитӧм мераясыс сетісны позянлун эскӧдны услугаяс сетан ногтуй вылӧ донъялӧмсӧ – 99,8 % бура донъялӧм, а сідзжӧ и воӧдчыны петкӧдласъяслӧн став мукӧд планӧвӧй значениеясӧдз, кутшӧмъясӧс урчитӧма канму да муниципальнӧй услугаяс сетан юкӧнын Россия Федерацияса Президентлӧн 2012 во ода‑кора тӧлысь 7 лунся 601 №-а Индӧдӧн (ӧчередьын виччысян шӧр кадыс – 7 минут планӧвӧй значение серти – 15 минут).

Примитӧма Коми Республикаса нормативнӧй инӧда актъяс, кутшӧмъяс тӧд вылӧ босьтӧны подходъяс, кутшӧмъясӧс урчитӧма федеральнӧй тшупӧдын (Россия Федерациялӧн субъектъясса канму власьт органъяс видзӧм вылӧ рӧскод нормируйтӧм серти) да кутшӧмъяс серти 2019 вося тӧвшӧр тӧлысь 1 лунсянь кутасны чинтыны Коми Республикаса олӧмӧ пӧртысь власьт органъясын уджалысьяслысь лыдсӧ да содтыны Коми Республикаса канму учреждениеясын уджалысьяслысь лыдсӧ. Сідзжӧ нуӧдӧма Коми Республикаса канму учреждениеяс оптимизируйтӧм серти мероприятиеяс.

Таысь кындзи, сьӧмкуд рӧскод чинтӧм могысь Коми Республикаса Веськӧдлан котырлӧн 2018 во ода-кора тӧлысь 29 лунся 267-р №-а тшӧктӧмӧн урчитӧма Коми Республикаса олӧмӧ пӧртысь власьт органъясӧс, Коми Республикаса канму учреждениеясӧс жыръясӧн, кутшӧмъяс колӧны налысь уджсӧ збыльмӧдӧм вылӧ, кутшӧмъяслӧн кабинетнӧй площадьыс     9 кв. м. абу ыджыдджык Коми Республикаса олӧмӧ пӧртысь власьт органъясын, Коми Республикаса канму учреждениеясын уджалысьяслӧн ӧти штатнӧй единица вылӧ арталӧмӧн, могмӧдан нормативъяс.

2019 восянь заводитӧмӧн тӧдчымӧн содтӧма Коми Республикаын муниципальнӧй районъяслы (кар кытшъяслы) сьӧмӧн отсалан фондлӧн йӧрышыс, сы лыдын меставывса сьӧмкудъяс балансируйтан мераяслы отсалӧм вылӧ дотациялысь ассигнованиесӧ выль пӧв юклӧм тшӧт весьтӧ. 2018 во серти индӧм Сьӧмӧн отсалан фондлӧн йӧрышыс, кутшӧмъяслӧн сьӧмысь сетсьӧны сьӧмкудйын судзсянлунсӧ ӧткодялӧм могысь дотацияяс, содӧма 1,5 пӧв (4,2 млрд. шайтӧдз). Индӧм мераясыс сетісны позянлун могмӧдны дінму сьӧмкудйысь мукӧд сьӧмкудкостса трансферт сетан медыджыд йӧрышӧ кутчысьӧмсӧ (10 % абу унджык), сы лыдын дотацияясӧн, кутшӧмӧс урчитӧма Россия Федерацияса сьӧмкуд кодекслӧн 1391 статьяӧн, а сідзжӧ кыпӧдны Коми Республикаса республиканскӧй сьӧмкудйысь дотацияяс юклӧмлысь тыдаланлунсӧ (Коми Республикаын муниципальнӧй районъяслы (кар кытшъяслы) сьӧмӧн отсалан фондысь дотацияяс юклан пӧрадоксӧ урчитӧма 2005 во лӧддза‑номъя тӧлысь 28 лунся 69-РЗ №-а Коми Республикаса Оланпасӧн).

Таысь кындзи, 2019 во вылӧ да 2020 да 2021 воясся планӧвӧй период вылӧ Коми Республикаса республиканскӧй сьӧмкуд йылысь оланпасӧн вынсьӧдӧма положениеяс, кутшӧмъяс урчитӧны меставывса сьӧмкудъяслы торъя мога сьӧмкудкостса трансфертъяс сетан практика индӧм став трансферт вылӧ збыльвывса коланлун серти паськӧдӧмсӧ, торъя сикасъяс кындзи, кутшӧмъяслысь лыддьӧгсӧ урчитӧ Коми Республикаса Веськӧдлан котыр. Тайӧ сетас позянлун чинтыны меставывса сьӧмкудъяслӧн тшӧт вылысь торъя мога сьӧмкудкостса трансфертъяслӧн видзтӧм колясъяслысь йӧрышсӧ.

Коми Республикаса республиканскӧй сьӧмкуд збыльмӧдігӧн содтӧд чӧжӧс босьтӧм могысь 2019 воын Коми Республика выль пӧв заводитіс пуктыны Коми Республикаса республиканскӧй сьӧмкуд сьӧмсӧ банкса депозитъяс вылӧ.
Отчётнӧй воын Коми Республикаса Веськӧдлан котырӧн 2019 во вылӧ да 2020 да 2021 воясся планӧвӧй период вылӧ лӧсьӧдӧм Коми Республикаса республиканскӧй сьӧмкудсӧ вӧлі примитӧма Коми Республикаса Каналан Сӧветӧн 2019 во вылӧ 1,4 млрд. шайт мындаын дефицитӧн, либӧ вотысь да вотысь ӧтдор воӧм чӧжӧслӧн медводз урчитӧм йӧрышысь 2 %, да 2020 да 2021 вояс вылӧ лӧсялӧмӧн 0,4 млрд. гӧгӧр шайт да 0,1 млрд. гӧгӧр шайт мында профицитӧн. 2019 вося медводдза во джынйын Коми Республикаса республиканскӧй сьӧмкуд олӧмӧ пӧртан бӧртасъяс да во чӧжӧн сійӧс виччысяна олӧмӧ пӧртан прогноз подув вылын лӧсьӧдӧма вына сьӧмкудйӧ вежсьӧмъяс бала, мый серти вынсьӧдасны сьӧмкуд планируйтан став период вылӧ чӧжӧслӧн рӧскод вылын вевтыртӧмсӧ.
II. 2020 во вылӧ да 2021 да 2022 воясся планӧвӧй период вылӧ

Коми Республикаса сьӧмкуд да вот политикаын

медшӧр нырвизьяс
Локтан куим вося периодын сьӧмкуд да вот политика стратегическӧя йитчӧма Коми Республика мутасын Национальнӧй проектъяслысь шӧр могъяс збыльмӧдан могӧн да наӧдз воӧдчӧм могысь лоӧ веськӧдӧма Коми Республикаса сьӧмкуд система видзӧм, сылысь зумыдлун да баланс ёнмӧдӧм вылӧ, сы лыдын:

Коми Республикаса республиканскӧй сьӧмкудйын вотысь да вотысь ӧтдор воӧм чӧжӧс содӧмсӧ могмӧдӧм отсӧгӧн;

Коми Республикаса республиканскӧй сьӧмкуд рӧскодлысь содӧмсӧ кутӧм отсӧгӧн, кутшӧмӧс абу могмӧдӧма чӧжӧс содӧмӧн да (либӧ) рӧскод оптимизируйтӧмӧн;

Коми Республикаса ӧтйӧза сьӧмӧн веськӧдлан системасӧ бурмӧдӧм отсӧгӧн;

уджйӧз нагрузка чинтӧм, дефицит нивелируйтӧм да Коми Республикаса республиканскӧй сьӧмкудлысь инанлун могмӧдӧм отсӧгӧн.

Шӧр инструментӧн, мый отсалӧ решитны сувтӧдӧм могсӧ, кольӧ Бурмӧдан уджтас.

Канму тшупӧдын нуӧдан политика серти, кутшӧмӧс веськӧдӧма Россия Федерациялӧн сьӧмкуд системаса сьӧмкуд чӧжӧслӧн медшӧр администраторъяслысь уджсӧ да кывкутӧмсӧ кыпӧдӧм вылӧ, 2020 во вылӧ да 2021 да 2022 воясся планӧвӧй период вылӧ Коми Республикаса республиканскӧй сьӧмкуд баласӧ лӧсьӧдӧма тӧдмӧгъяс подув вылын, кутшӧмъясӧс сетӧма Федеральнӧй вот службалӧн Коми Республикаын веськӧдланінӧн – Коми Республикаса республиканскӧй сьӧмкудйын вот чӧжӧслӧн медшӧр администраторӧн, а сідзжӧ Коми Республикаса республиканскӧй сьӧмкудйын вотысь ӧтдор босьтӧм чӧжӧслӧн медшӧр администраторъясӧн. Медыджыд администраторъяс арталісны чӧжӧс воан прогнозъяссӧ Коми Республикаса республиканскӧй сьӧмкудйӧ чӧжӧс воӧмсӧ прогнозирутӧм серти наӧн вынсьӧдӧм методикаяс подув вылын.

Водзӧ кутасны нуӧдны вына вот кокньӧдъяс, вот (вот рӧскод) серти мездӧмъяс да мукӧд преференция Коми Республикаса канму уджтасъяслӧн, Коми Республикалӧн канму уджтасъясса тэчас элементъяслӧн шӧр могъяскӧд да (либӧ) Коми Республикаса социально-экономическӧй политикалӧн шӧр могъясӧд йитӧм серти удж, кутшӧмъяс оз пырны Коми Республикаса канму уджтасъяс лыдӧ.

Россия Федерациялӧн сьӧмкуд кодексса корӧмъяс олӧмӧ пӧртӧм могысь да Россия Федерацияса субъектъяслысь да муниципальнӧй юкӧнъяслысь вот рӧскод донъялӧм дорӧ ӧтувъя корӧмъяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2019 во лӧддза-номъя тӧлысь 22 лунся 796 №-а шуӧмӧн, 2019 воын Коми Республикаса Веськӧдлан котырӧн лоӧ примитӧма Коми Республикалысь вот рӧскод серти лыддьӧг лӧсьӧдан да Коми Республикалысь вот рӧскод донъялан пӧрадок.

Став вот кокньӧд (вот рӧскод) йылысь юӧрсӧ, кутшӧмъясӧс сетӧны Коми Республика мутасын, пыртасны Коми Республикаса лӧсялана канму уджтасъяс лыдӧ, кутшӧмъясӧс дасьтӧны 2020-2025 воясся периодын збыльмӧдӧм вылӧ.

Таво Коми Республикаса сьӧм овмӧс министерство колана Коми Республикаса олӧмӧ пӧртысь власьт органъяскӧд ӧтвылысь видлалӧны вот мынтысьяслы, кодъяс пырӧдчӧны Коми Республика мутасын Коми Республикалӧн дінму проектъясса мероприятиеяс збыльмӧдӧмӧ, кутшӧмъяс могмӧдӧны 204 №-а Индӧдӧн урчитӧм верктуя национальнӧй проектъяс збыльмӧдӧм серти федеральнӧй проектъяслӧн бӧртасъясӧдз воӧдчӧмсӧ, организацияяслӧн эмбур вылӧ вот серти вот кокньӧдъяс либӧ организацияяслӧн чуктӧс вылӧ вот серти инвестиция вот перйӧмӧн вот преференция урчитӧм серти юалӧмъяс. Тайӧ вот кокньӧдсӧ (вот преференциясӧ) кӧсйӧны пыртны 2020 вося тӧвшӧр тӧлысь 1 лунсянь.
